
‘y’ nid ‘u’ sy’n 
dod ar ôl ‘w’ fel 
arfer, e.e. llwy, 

blwyddyn, 
nwyddau. 

Rhoi sglein arRhoi sglein ar  

IAITH 

Y to bach neu’r acen grom 
 
 Mae to bach ar y llafariaid ‘a’, ‘e’, ‘o’, ‘w’, ‘y’ os ydyn   

nhw’n hir mewn gair unsill sy’n gorffen gyda ‘l’, ‘n’ neu 
‘r’, e.e. sêr, pêl, sŵn 

 
 y gair ALENORWY 
 

 Mae to bach mewn geiriau lluosill os yw’r pwyslais ar 
y sillaf olaf, e.e. ar wahân. 

 
 Mae to bach ar lafariad hir mewn gair unsill sy’n 

gorffen gyda’r cytseiniaid ‘p’, ‘t’, ‘c’, ‘m’, e.e. tîm, plât, 
grŵp. 

 
 Does dim angen to bach mewn geiriau unsill sy’n 

gorffen gyda llafariad, e.e. to, te.  OND, mae tŷ yn 
eithriad.   

      Mae to bach ar y tŷ ond does dim to bach ar y to! 

  

  

Rheolau dyblu ‘n’ ‘r’ 
 Mae ‘an’ (negyddol) o flaen gair sy’n dechrau â ‘t’ neu ’d’ fel arfer yn 

troi’n ‘ann’, e.e. an + digonol > annigonol.  OND os oes cytsain arall yn 
dilyn y ‘d’ neu’r ‘t’, yn y ffurf wreiddiol, yna does dim dyblu ‘n’, e.e. trefn 
> anhrefn. 

 
 Os yw’r llafariad yn hir mewn gair unsill, dydyn ni ddim yn dyblu wrth 

ychwanegu sillaf, e.e. môr > moroedd, tôn > tonau, OND ton > tonnau 
achos llafariad byr sy yn y gair unsill. 

 
 Os ydyn ni’n ychwanegu sillaf at air sy’n gorffen yn ‘-nt’, rydyn ni’n colli’r 

‘t’ ac yn dyblu’r ‘n’, e.e. cant > cannoedd,  punt > punnoedd, maent hwy > 
maen nhw.  

 
 Does dim dyblu ‘n’ o flaen y terfyniadau ‘-ion’ a ‘-iaid’, e.e. gwyn > 

gwynion. 

Mae pob gair yn unsill neu’n lluosill. 
 
Un sillaf sy mewn geiriau unsill, e.e. brawd, tŷ. 
Mae mwy nag un sillaf mewn geiriau lluosill, e.e. bachgen, cartref, 
perchennog, disgybledig. 
 
Pam mae hyn yn bwysig? 
Yn y Gymraeg, mae’r acen ar y sillaf olaf ond un.  Fel arfer, os oes 
‘n’ neu ‘r’ yn agos at ddiwedd y sillaf olaf ond un, bydd yn dyblu, 
e.e. pennill, gyrru, 
 
OND,        e.e. penderfynu, cylchgronau. 

      Dim ond dwy 
lythyren sy’n dyblu, 
sef ‘n’ a ‘r’.  

       Does dim to 
bach ar haf a nod.  



Rhoi sglein arRhoi sglein ar  

IAITH 

Collnod neu sillgoll ( ‘ ) 
 

Mae collnod yn dangos bod llythyren, sillaf neu air cyfan ar 
goll.   
 
Gair yn gorffen gyda llafariad + gair nesa’n dechrau gyda 
llafariad >  dileu rhai o’r llafariaid + collnod yn eu lle, e.e.  
colli eich > colli’ch,  
Mae hi yn mynd > mae hi’n mynd  
 
OND      os ydy’r ‘yn’ yn golygu mewn in = dim collnod yn 
lle’r ‘yn’, e.e. Rydw i yn y dre.   

Cysylltnod ( - )   
Rhaid defnyddio cysylltnod  
 ar ôl ‘cyd’, ‘cyn’, ‘is’, ‘ôl’, ‘uwch’, ‘ail’ os oes pwyslais arbennig arnyn nhw, e.e. 

is-gadeirydd, uwch-athro, cyd-fynd   
 
OND, os yw’r pwyslais ar y sillaf olaf ond un, does dim rhaid defnyddio     
cysylltnod, e.e. israddol, cydwybod, ailadrodd. 
 
 rhwng ‘cyd’, ‘di’ a gair unsill, e.e. cyd-fynd â, di-boen. 

Seiniau 
* yr un sain sydd i ‘ph’ a ‘ff’ – dim ond fel T.Ll. mae ‘ph’ yn 

cael ei ddefnyddio 
* rhaid defnyddio ‘ff’ yn y Gymraeg ar gyfer y sain ‘f’ yn 

Saesneg, e.e. ffair, coffi, Ffion 
* rhaid defnyddio ‘f’ yn y Gymraeg ar gyfer y sain ‘v’ yn 

Saesneg, e.e. yfory, yfed, afal. 

Acenion eraill:     
ï 

copïo, cwmnïau, 
dyweddïo, gweddïo, 
saernïaeth, storïau.  

á 
caniatáu, casáu, 
gwacáu, iacháu. 

 

‘i’ neu ‘u’ ar ddiwedd berfenwau 
 

 ‘o’ yng nghanol berfenw = ‘i’ ar y diwedd, e.e. colli, pori 
 
 ‘a’ yng nghanol berfenw = ‘u’ ar y diwedd, e.e. canu, taranu  
 
 ‘y’ neu ‘w’ yng nghanol berfenw = ‘u’ ar y diwedd, e.e. cysgu, 

chwyrnu  
 
 ‘w’ yn agos at ddiwedd berfenw = ‘i’ yn ei dilyn, e.e. berwi, 

drewi 
 
 ‘e’ yng nghanol berfenw = ‘u’ ar y diwedd, e.e. credu, methu     
          geni, mynegi, peri, pesgi, rhegi. 

